
Përmbledhje Ekzekutive 

Ky raport paraqet qëndrimin final të ZRRE-së pas shqyrtimit të komenteve të pranuara nga palët e interesit 

(FSHU-KESCO), lidhur me propozimin për vlerat hyrëse dhe shpenzimet e lejuara operative, që Furnizuesi 

i Shërbimit Universal (FSHU) lejohet të mbulojë gjatë periudhës rregullative 1 prill 2025 – 31 mars 2027. 

Procesi i shqyrtimit të vlerave hyrëse dhe të shpenzimeve operative të FSHU-së për periudhën rregullative 

1 prill 2025 – 31 mars 2027, ka filluar me datë 25 shtator 2024, me dërgimin e letrës nga ZRRE te palët e  

interesit për t’i njoftuar me afatet kohore dhe obligimet e palëve për zbatimin e këtij procesi. Bazuar në 

kërkesën e ZRRE-së, Kompania Kosovare për Furnizim me Energji Elektrike (KESCO), e cila është e emëruar 

nga ZRRE si Furnizues i Shërbimit Universal (FSHU) në Kosovë, ka përgatitur propozimin për vlerat hyrëse 

për periudhën rregullative trevjeçare 2025 – 2027 dhe shpenzimet operative për vitin relevant tarifor 

2025. Propozimi i FSHU-së për vlerat hyrëse dhe shpenzimet operative është dorëzuar në ZRRE me datë 

21 tetor 2024.  

Duke u bazuar në kornizën ligjore dhe rregullative, e në veçanti në Rregullën për Vendosjen e të Hyrave 

për Furnizuesin me Shërbim Universal, ZRRE ka analizuar propozimin e pranuar nga FSHU dhe ka publikuar 

Raportin Konsultativ me propozimet për vlerat hyrëse dhe për shpenzimet operative të FSHU-së për 

periudhën rregullative 2025 – 20271. Raporti është publikuar për të prezantuar propozimet e ZRRE-së për 

vlerat hyrëse dhe për të shërbyer si platformë për komente nga palët e interesit.  

Periudha për ofrimin e komenteve është mbyllur me 31 dhjetor 2024 me FSHU-në si palë të vetme që ka 

dorëzuar komente. Komentet e pranuara nga FSHU nuk kanë sjellur ndonjë ndryshim të theksuar të 

qëndrimit fillestar të ZRRE-së, me përjashtim të shpenzimeve operative për arsyet e cekura në këtë raport. 

Propozimi përfundimtar i ZRRE-së për vlerat hyrëse dhe shpenzimet operative të FSHU-së është dhënë në 

Tabelën 1:  

Tabela 1:  Propozimi përfundimtar i ZRRE-së për Vlerat Hyrëse dhe për Shpenzimet Operative të FSHU-

së  

Propozimi i ZRRE-së për Vlerat Hyrëse dhe Shpenzimet 
Operative për FSHU 

Njësia 2025 2026 2027 

Kategorizimi dhe jetëgjatësia e Aseteve: 
I. Mobilet, pajisjet për zyrë;  

Vite 7 7 7 

   II.Pajisjet e punës, aparatet e pajisjet lexuese, veturat,     
      Kompjuterët , pajisjet IT dhe softuerë 

 5 5 5 

Marzha me pakicë % 2.54 2.54 2.54 

Borxhi i keq % 1.8 1.6 1.4 

Faktori ndarës i jo-balanceve % 100 100 100 

Faktori i efikasitetit % 0.75 0.75 0.75 

Shpenzimet operative  €000 6,747   

      

                                                           
1 https://tinyurl.com/mëp7yxjb  

https://tinyurl.com/mwp7yxjb

Shpenzimet operative do të përshtaten për faktorin e efikasitetit në shqyrtimin e rregullt tarifor. Në 

përgatitjen e këtij raporti, ZRRE është bazuar në ligjet, rregullat, vendimet, raportet paraprake si dhe ka 

analizuar propozimet nga FSHU-ja dhe ZRRE për vlerat hyrëse dhe shpenzimetoperative për periudhat 

rregullative paraprake si dhe ato aktuale. Vegëzat për dokumentet e ndërlidhura për përgatitjen e këtij 

raporti janë dhënë në Tabelën 2 në vijim:  

Tabela 2:  Dokumentet e ndërlidhura 

Ligji për Rregullatorin e Energjisë https://tinyurl.com/yc3rpdve   

Rregulla për të Hyrat e FSHU  https://tinyurl.com/zpff9kr3   

Raport Konsultativ për Vlerat Hyrëse 

2022-2024 
https://tinyurl.com/4umpvd54  

Raport përfundimtar për Vlerat 

Hyrëse 2022-2024 
https://tinyurl.com/5acmfkzv  

Raport Konsultativ për Vlerat Hyrëse 

2022-2024 
https://tinyurl.com/4umpvd54  

Aplikacioni i FSHU-së për Vlerat 

Hyrëse 2025-2027 
https://tinyurl.com/mkefyb2r  

Raport Konsultativ për Vlerat Hyrëse 

2025-2027 
https://tinyurl.com/mëp7yxjb  

Komentet e FSHU-së në Raportin 

Konsultativ 2025-2027 
https://www.ero-ks.org/zrre/sites/default/files 

 
Ky raport është strukturuar si vijon:  

 Propozimi final i ZRRE-së për vlerat hyrëse është dhënë në Kapitullin 1;  

 Propozimi për shpenzimet operative dhe të mirëmbajtjes është dhënë në Kapitullin 2;  

 

  

https://tinyurl.com/yc3rpdve
https://tinyurl.com/zpff9kr3
https://tinyurl.com/4umpvd54
https://tinyurl.com/5acmfkzv
https://tinyurl.com/4umpvd54
https://tinyurl.com/mkefyb2r
https://tinyurl.com/mwp7yxjb
https://www.ero-ks.org/zrre/sites/default/files/Publikimet/Pjesemarresit%20ne%20Treg/Furnizim/Komentet%20e%20FSHU-s%C3%AB%20ndaj%20Raportit%20Konsultativ%20t%C3%AB%20ZRRE-s%C3%AB%20p%C3%ABr%20Vlerat%20Hyr%C3%ABse%202025-2027%20-%20Finale.._0.pdf

1 Propozimi Final i ZRRE-së për Vlerat Hyrëse 

Në këtë raport, ZRRE paraqet vlerësimin përfundimtar për vlerat hyrëse të FSHU-së, duke marrë parasysh 

edhe komentet e FSHU-së ndaj Raportit Konsultativ të ZRRE-së. Rregulla për Vendosjen e të Hyrave për 

Furnizuesin me Shërbim Universal (Rregulla për të Hyrat e FSHU-së) definon që vlrat hyrëse përcaktohen 

gjatë procesit të Shqyrtimit të vlerave hyrëse, të cilat sipas nenit 12, paragrafit 3 janë: 

 Jetëgjatësia ekonomike dhe kategorizimi i  aseteve të lidhura me FSHU; 

 Marzha me pakicë; 

 Niveli i lejuar për borxhin e keq; 

 Faktori ndarës i imbalanceve; dhe 

 Faktori i efikasitetit, të cilin ZRRE e ka konsideruar si të nevojshëm për këtë periudhë 

rregullative.  

1.1 Jetëgjatësia Ekonomike e Aseteve të lidhura me FSHU 

Gjatë fazës së procesit të konsultimit publik, FSHU nuk ka dërguar ndonjë koment në propozimin e ZRRE-

së për jetëgjatësinë e aseteve, andaj propozimi final për jetëgjatësinë dhe kategorizimin e aseteve është 

si në Tabelën 3 në vijim: 

Tabela 3:  Propozimi Final i ZRRE-së për kategorizimin dhe jetëgjatësinë e aseteve të FSHU-së 

Grupet e Zhvlerësimit Jetëgjatësia e Aseteve 

Mobiljet, Pajisjet e zyrës 7 vite 

Pajisjet e punës, Veturat, Kompjuterët, Pajisjet TI dhe softuerët, 
dhe Programet kompjuterike 

5 vite 

1.2 Marzha me Pakicë 

1.2.1 Komentet e FSHU-së për Marzhën me Pakicë 

Komentet e FSHU-së lidhur me marzhën e propozuar me pakicë  përfshijnë: 

 Qasja e ZRRE-së për llogaritjen e marzhës dhe krahasimi me WACC – FSHU konsideron 

se niveli i marzhës i aplikuar në kostot mesatare me shumicë duhet të jetë i krahasueshëm 

me nivelin e WACC të përcaktuar për sektorin, sipas një interpretimi të tyre të Rregullës 

për Vendosjen e të Hyrave për Shërbim Universal. 

 Metodologjia e ZRRE-së nuk reflekton kushtet e tregut - Metodologjia e përdorur nga 

ZRRE për caktimin e marzhës me pakicë mund të jap rezultate të ndryshme dhe nuk është 

koherente në periudhat e ndryshme kohore dhe njëkohësisht nuk merr parasysh faktorët 

që ndikojnë drejtpërdrejtë në përcaktimin e kostove të tregut të energjisë me shumicë. 

 Ndikimi i derregullimit në WHPC - ZRRE-ja ka mbajtur marzhën me pakicë të FSHU-së në 

2.54%, duke argumentuar se dalja e konsumatorëve të mëdhenj nga tregu i rregulluar ka 

pasur ndikim minimal. 

 Precedentët rregullativ – Propozimi i ZRRE-së nuk i reflekton praktikat evropiane dhe 

rrjedhimisht duhet të rivendoset në brezin 3.2% - 3.4% për të shmangur çrregullimet në 

treg dhe për të reflektuar praktikat evropiane. 

1.2.2 Përgjigjet e ZRRE-së për Marzhën me Pakicë 

Përgjigjet e ZRRE-së lidhur me komentet e FSHU-së janë si vijon: 

 Qasja e ZRRE-së për llogaritjen e marzhës dhe krahasimi me WACC – ZRRE nuk pajtohet me 

interpretimin e FSHU-së për krahasimin direkt të marzhës me pakicë me nivelin e kostos 

mesatare të ponderuar të kapitalit për sektorin e energjisë (WACC).  

 
Në nën-paragrafin 8.2 të Nenit 17 të Rregullës për Vendosjen e të Hyrave për Furnizuesin me 
Shërbim Universal, përcaktohet se:  
 

Marzha me pakicë duhet të caktohet në nivelin që t’i sigurojë FSHU-së kthim të arsyeshëm 
nga asetet fikse neto të saj të përdoruara gjatë ofrimit të shërbimit standard për 
konsumatorët e rregulluar. Kjo duhet të llogaritet duke iu referuar kostos së kapitalit të të 
licencuarve tjerë në Kosovë.  

  
 ZRRE e ka trajtuar këtë në vitin 2012 në raportin konsultativ të të hyrave maksimale të 

lejuara të KEK2. Kapitulli 7.1 i atij dokumenti sqaron se ZRRE e krahason fitimin total nga 

marzha me të ardhurat që mund të fitohen nëse WACC aplikohet në asetet e KESCO (RAB) 

dhe vlerëson nëse kjo është më e lartë apo më e ulët se prodhimi i Marzhës me Pakicë 

(RETM) dhe Kostos së Blerjes së Energjisë me Shumicë (WHPC). Kjo nuk do të thotë që 

marzha krahasohet direkt me WACC.  

 
 Metodologjia e ZRRE-së nuk reflekton kushtet e tregut – Argumentet e ZRRE-së për 

ekspozimin real të FSHU-së ndaj ndryshimeve të vëllimeve të furnizimit në treg janë dhënë 

në Raportin Konsultativ. Disa prej tyre janëtë përmbledhura më poshtë:   

o Marzha e përcaktuar në shqyrtimin e kaluar të vlerave hyrëse është vendosur bazuar në 

mesataren e realizuar të kompensimit financiar të FSHU-së për marzhën me pakicë gjatë 

viteve 2017-2021 dhe  është e njëjtë me nivelin e periudhës rregullative 2022-2024. Si e 

tillë ajo reflekton kompensim adekuat mesatar afatgjatë për FSHU-në; 

                                                           
2 https://ero-ks.org/Tarifat/2012/Feb/Raporti_Konsultativ_per_KEK.pdf  

https://ero-ks.org/Tarifat/2012/Feb/Raporti_Konsultativ_per_KEK.pdf

o FSHU nuk është i ekspozuar ndaj rrezikut të vëllimeve të energjisë, për më tepër energjia 

nga KEK ofrohet me prioritet për FSHU me çmim të kontraktuar;  

o Çmimet e energjisë elektrike me shumicë (importi) kanë një tendencë të stabilizimit pas 

krizës energjetike të vitit 2022, ashtu siç është ilustruar në Raportin Konsultativ; dhe, 

o Kostot e plota të FSHU-së njihen dhe përshtaten gjatë shqyrtimeve të rregullta dhe 

përshtatjeve vjetore tarifore. 

 

 Ndikimi i derregullimit në WHPC – FSHU nuk ka sqaruar se si dalja në treg të lirë të 

konsumatorëve në pajtim me udhëzuesin e derregullimit e rritë ekspozimin e FSHU-së ndaj 

vëllimeve të energjisë jashtë kontratës për BSA. ZRRE konsideron se dalja e konsumatorëve 

të mëdhenj nga FSHU-ja, e zvogëlon vëllimin e energjisë së nevojshme për të përmbushur 

kërkesën e FSHU-së, me këtë zvogëlohen sasitë e nevojshme të blerjes së energjisë në tregjet 

e energjisë elektrike dhe risku nga ndryshimi i çmimeve. Gjithashtu, FSHU nuk ofron të dhëna 

se si marzha e propozuar prej ZRRE-së krahasohet me marzhat në tregun e hapur, edhe se si 

kjo rrjedhimisht mund të shkaktojë shtrembërime në treg. 

 

 Precedentët rregullator – ZRRE nuk pajtohet me qëndrimin e FSHU-së se marzha e 

propozuar nga ZRRE nuk është konsistente me precedentët rregullator. Përderisa ZRRE e 

konsideron të vështirë krahasimin direkt në mes të marzhave me pakicë në juridiksione të 

ndryshme, një krahasim i thjeshtë mund të ofrojë indikacione për ngjashmërinë e vendimeve 

rregullatore në mes të juridiksioneve me të cilat Kosova mund të konsiderohet e 

krahasueshme. 

 

Si përfundim, ZRRE nuk ka pranuar ndonjë koment bindës që do të mund të ndryshonte qasjen 

e propozuar në Raportin Konsultativ.  Rrjedhimisht ZRRE propozon që marzha finale me pakicë 

të jetë në vlerën 2.54%. 

1.3 Borxhi i keq 

1.3.1 Komentet e FSHU-së për Borxhin e Keq 

Komentet e FSHU-së lidhur me propozimin e ZRRE-së për Borxhin e Keq ritheksojnë qasjen e tyre në 

propozimin fillestar dhe janë përmbledhur në vijim: 

 Qasja e ZRRE-së për llogaritjen e Borxhit të Keq – Qasje e përdorur nga ZRRE bazuar në 

provizionet financiare sipas IFRS nuk pasqyron mjaftueshëm rreziqet reale të tregut dhe 

fuqinë aktuale të arkëtimit të FSHU-së, pasi nuk merr parasysh profilin e vjetërsisë së të 

arkëtueshmeve. 

 Niveli i Borxhit të keq të propozuar nga ZRRE – Furnizuesi i Shërbimit Universal (FSHU) 

vlerëson se norma e ulët e propozuar nga ZRRE nuk pasqyron rreziqet reale financiare me 

të cilat përballet sektori i furnizimit, duke përfshirë konsumatorët me të ardhura më të 

ulëta, rastet sociale, efektet afatgjata të krizës energjetike dhe hapjen e tregut të energjisë 

elektrike. 

 FSHU përballet me kufizime ligjore në rikthimin e borxhit të vjetërsuar – FSHU përpiqet 

në mënyrë aktive të rikuperojë borxhin e konsumatorëve edhe përtej 12 muajve por 

kufizohet nga Ligjit Nr. 04/L-077 për marrëdhëniet e detyrimeve, sipas të cilit një pjesë e 

borxheve parashkruhen pas vetëm një viti. 

 Vonesat për pagesat në rastet sociale ndikojnë negativisht në nivelin e arkëtimeve – 

Supozimi i ZRRE-së se ndihmat qeveritare për konsumatorët me të ardhura të ulëta (rastet 

sociale) mund të përmirësojnë ndjeshëm arkëtimet nuk qëndron. FSHU argumenton se kjo 

ndihmë është shpesh e vonuar dhe e pamjaftueshme për të mbuluar detyrimet e 

konsiderueshme të kësaj kategorie. 

 Hapjet e tregut të energjisë elektrike do të përkeqësojnë nivelin e arkëtimit – FSHU 

konsideron se hapja e tregut të energjisë dhe migrimi i konsumatorëve komercialë drejt 

tregut të liberalizuar paraqesin një tjetër sfidë për FSHU-në pasi që këta konsumatorë kanë 

norma më të larta pagese (rreth 99%) dhe përbëjnë një burim të rëndësishëm stabiliteti 

financiar. Konsumatorët e mbetur në tregun e rregulluar (konsumatorët familjar dhe 

bizneset e vogla e të mesme) kanë normë më të ulët të arkëtimit (rreth 95%). Ky zhvillim 

do të rrisë peshën e konsumatorëve me rrezik të lartë për mos-pagesë në portofolin e 

FSHU-së. 

1.3.2 Përgjigjet e ZRRE-së për Borxhin e Keq 

Përgjigjet e ZRRE-së lidhur me komentet e FSHU-së janë si vijon:  

 Qasja e ZRRE-së për llogaritjen e Borxhit të Keq – ZRRE ka analizuar të gjitha të dhënat dhe 

shqetësimet e paraqitura nga FSHU dhe bazuar në mandatin e dhënë me kornizën ligjore dhe 

rregullative e ka bërë propozimin për borxhin e keq bazuar në: 

o Vlerësimin e arkëtimeve historike nga FSHU dhe aftësisë së FSHU-së për të arkëtuar 

borxhet nga klientët; 

o Pasqyrat financiare të audituara; 

o Zbatimin e masave ligjore dhe rregullative që lidhen me të drejtën e FSHU-së për të 

ndërmarrë veprime ndaj klientëve që nuk i përmbushin obligimet financiare; dhe 

o Mbrojtjen e interesit të klientëve që janë pagues të rregullt të faturave. 

Qasja e ZRRE-së është konsistente me metodologjitë e zbatuara në të kaluarën. ZRRE 

konsideron se ndryshimi i kësaj qasjeje në linjë me propozimin e FSHU-së pamundëson 

krahasueshmërinë e nivelit të borxhit të keq me vlerat e propozuara në të kaluarën.  

 Niveli i Borxhit të keq të propozuar nga ZRRE –Qëndrimet e paraqitura në raportin 

konsultativ janë konsistente me praktikat e kaluara dhe në përputhje të plotë me të dhënat 

nga raportet financiare të paraqitura nga FSHU.   

 Në  figurën 1 është paraqitur niveli i lejuar dhe ai i propozuar i borxhit të keq.     

Figura 1 - Niveli i lejuar i borxhit të keq 2018 -2024 dhe i propozuar    2025-2027 

 

 Kufizimet ligjore në parashkrimin e borxhit të vjetërsuar – ZRRE pajtohet se Neni 360 i 

Ligjit nr.04/L-077 që kanë të bëjnë me parashkrimin e borxheve përcakton se afati i 

parashkrimit të borxhit për furnizim me energji elektrike është 1 vit. Por, Neni 369 i këtij 

ligji përcakton se parashkrimi ndërpritet me paraqitjen e padisë dhe me çdo veprim tjetër 

të kreditorit të ndërmarrë kundër debitorit para gjykatës ose autoriteti tjetër kompetent 

me qëllim vërtetimi, sigurimi ose realizimi të kërkesës.  

 Ndikimi i pagesave për raste sociale në nivelin e arkëtimit – ZRRE konsideron se ndihma 

qeveritare për konsumatorët me të ardhura të ulëta (rastet sociale), përkundër vonesave 

të pagesave të mundshme, ka ndikim pozitiv në zvogëlimin e borxheve të kësaj kategorie 

të konsumatorëve. Është e vështirë të argumentohet se kjo ndihmesë shtesë mund të 

sjellë  përkeqësim të nivelit të arkëtimit.  

 Hapja e tregut të energjisë elektrike dhe ndikimi në nivelin e arkëtimit – Propozimi i 

ZRRE-së për borxhin e keq ka marrë parasysh ndikimin e mundshëm të daljes në treg të 

konsumatorëve në nivelin e tensionit 35 kV, 10 kV dhe atyre komercial 0.4 kV. Ndikimi i 

llogaritur i kësaj vlere në pike përqindje është 0.15 %.  

ZRRE nuk ka pranuar ndonjë argument bindës me të cilin arsyetohet niveli i propozuar i borxhit të keq nga 

FSHU dhe  propozon që niveli i borxhit të keq të mbetet në nivelin e propozuar në Raportin Konsultativ, si 

në Tabelën 4, në vijim:  

Tabela 4 Vlera përfundimtare për Borxhin e Keq 

Propozimi i ZRRE për Borxhin e Keq për periudhën rregullative 2025-2027 % e lejuar 

2025 1.8% 

2026 1.6% 

2027 1.4% 

1.4 Faktori ndarës i imbalanceve 

Në fazën e procesit të konsultimit publik, FSHU nuk ka dërguar ndonjë koment për faktorin ndarës të 

imbalanceve, andaj ashtu si është shpjeguar në Raportin Konsultativ lidhur me rrethanat aktuale dhe 

pritjet për integrim në tregun e përbashkët ALPEX, ZRRE propozon që faktori ndarës prej 100% duhet të 

ruhet për periudhën 2025 deri në 2027. Megjithatë, ZRRE propozon që në rast të funksionalizimit të tregut 

brenda-ditës brenda periudhës 2025-2027, faktori i ndarës të vendoset në 50%, duke filluar në vitin e 

funksionalizimit të tregut brenda-ditës. ZRRE do të përditësojë të hyrat maksimale të lejuara të FSHU-së 

gjatë përshtatjeve të rregullta vjetore për të reflektuar ndryshimet e nevojshme në rast të funksionalizimit 

të tregut brenda ditës. 

1.5 Faktori i Efikasitetit 

1.5.1 Komentet e FSHU-së për Faktorin e Efikasitetit 

FSHU ka kontestuar vlerën e propozuar të faktorit të efikasitetit prej 0.75 % dhe kërkon që kjo vlerë të 

jetë zero (0). Arsyet për të cilat FSHU e konteston vlerën e faktorit të efikasitetit janë të përmbledhura si 

në vijim:  

 Niveli i ulët i aprovuar i shpenzimeve operative të kontrolluara; 

 Mundësitë e vogla të FSHU-së për të zvogëluar shpenzimet; 

 Caktimi i faktorit të efikasitetit duke marrë parasysh vetëm shpenzimet e aprovuara dhe 

jo ato të realizuara;  

 Ndikimi i faktorit të efikasitetit në nivelin e pagave të personelit;   

 Ndikimi në sigurimin e personelit të kualifikuar për arsye të pagave të ulëta; dhe  

 Mungesa e mjeteve për trajnime dhe kualifikime.     

FSHU, në dokumentin e komenteve e ka paraqitur diagramin e shpenzimeve operative dhe të 

mirëmbajtjes në periudhën 2020 – 2024, Figura 2 më poshtë. 

Figura 2  Niveli i Shpenzimeve Operative dhe të Mirëmbajtjes për periudhën 2020 - 2024 

 

1.5.2 Përgjigja e ZRRE-së për Faktorin e Efikasitetit 

ZRRE rithekson se qasja e aplikuar për përcaktimin e faktorit të efikasitetit është konsistente me metodën 

e vlerësimit të faktorit të efikasitetit të aplikuar gjatë shqyrtimit periodik për OSSH-në dhe OST/OT-në. Në 

Raportin Konsultativ për FSHU, ZRRE kishte adresuar vështirësitë e përcaktimit të nivelit të efikasitetit në 

sektorin e energjisë në Kosovë si pasojë e mungesës së një mostre të kompanive të krahasueshme. 

Rrjedhimisht, ZRRE kishte propozuar që faktori i efikasitetit i aplikuar në kompanitë e rregulluara në 

Kosovë të reflektojë normën e ndryshimit të kufirit të produktivitetit. ZRRE vlerëson se komentet e FSHU-

së nuk kanë ofruar argumente se pse ndryshimi i kufirit të produktivitetit për FSHU-në duhet të jetë i 

ndryshëm nga qasja e propozuar nga ZRRE. Rrjedhimisht, ZRRE vlerëson se vlera përfundimtare për 

faktorin e efikasitetit të jetë 0.75%. 

2 Propozimi Final i ZRRE-së për Shpenzimet Operative dhe të Mirëmbajtjes 

ZRRE aprovon shpenzimet operative dhe të mirëmbajtjes që FSHU mund të mbulojë në çdo vit tarifor si 

pjesë e kostove të lejuara me pakicë. Pavarësisht faktit se këto kosto përcaktohen në baza vjetore, ZRRE 

në të kaluarën kishte vendosur që kostot e lejuara operative dhe të mirëmbajtjes të përcaktohen në 

periudhë një vjeçare, në linjë me periudhën e vlerave hyrëse. Ky vendim ishte marrë në rrethana stabile 

makroekonomike dhe me norma të ulëta të inflacionit. Si pasojë e nivelit të lartë të inflacionit dhe 

divergjencave sistematike në mes të normës së inflacionit dhe kostove të realizuara nga të licencuarit, 

ZRRE propozon që shpenzimet operative dhe të mirëmbajtjes të caktohen në baza vjetore, duke filluar 

nga viti 2025 si vit i parë rregullativ. 

Ky Kapitull i Raportit reflekton përgjigjet e ZRRE-së ndaj komenteve të FSHU-së për shpenzimet e lejuara 

operative dhe të mirëmbajtjes. Kapitulli është organizuar si vijon: 

 Kapitulli 2.1 paraqet përgjigjet e ZRRE-së për normën e aplikuar të inflacionit; 

 Kapitulli 2.2 fokusohet në kostot e personelit; 

 Kapitulli 2.3 paraqet propozimin e ZRRE-së për shpenzimet e tjera operative, duke përfshirë 

edhe obligimet që dalin nga zbatimi i ligjit që ka të bëjë me mbrojtjen e të dhënave 

personale.  

2.1 Norma e inflacionit e aplikuar nga ZRRE 

2.1.1 Komenti i FSHU për normën e inflacionit 

Në komentet ndaj Raportit Konsultativ, FSHU ka ritheksuar nevojën e rivlerësimit të shpenzimeve 

operative dhe të mirëmbajtjes për të reflektuar më saktë normën e realizuar të inflacionit dhe rritjen e 

pagave në nivel vendi dhe në sektorin e energjisë në përgjithësi. FSHU po ashtu konsideron se norma e 

inflacionit e bazuar në inflacionin në Eurozonë (EA20) nuk është reflektim i saktë i presionit të inflacionit 

në nivel vendi. Rrjedhimisht FSHU konsideron se ZRRE duhet të rikonsiderojë ndryshimin në kosto që 

mund të mos jetë reflektuar në mënyrë adekuate në normën e inflacionit.  

2.1.2  Përgjigja e ZRRE për normën e inflacionit 

Rregulla për Vendosjen e të Hyrave të Lejuara të Furnizuesit për Shërbimin Universal nuk përcakton se 

çfarë norme e inflacionit duhet të përdoret për të indeksuar kostot me pakicë. Duke u bazuar në praktikën 

e kaluar të ZRRE-së, të vendosur në rregullat përkatëse për të hyrat e lejuara për OSSH-në dhe OST/OT-

në, ZRRE ka propozuar që norma e inflacionit për FSHU të jetë e njëjtë me ato të aplikuar për operatorët 

e tjerë të rregulluar.  

Figura 3, më poshtë, krahason ndryshimet në normë të inflacionit në mes të indeksit të harmonizuar të 

çmimeve të konsumit (IHCK) të ASK dhe të normës së inflacionit për Eurozonë (EA20) të publikuar nga 

Eurostat për periudhën 2017-2024. Përderisa vlerat e njërit indeks apo tjetrit mund të ndryshojnë në mes 

të viteve, vërehet se nuk ka divergjencë sistematike në mes të këtyre dy normave të indeksimit.  

Figura 3  Indeksi i Harmonizuar i Çmimeve të Konsumit (IHÇK) në Eurozonë dhe Kosovë 2017 – 2024 

ZRRE vlerëson se ndryshimi i konsiderueshëm i kostove të lejuara të personelit dhe atyre të realizuara 

nga FSHU meriton analizë të mëtejmë dhe kjo çështje është adresuar në kapitullin në vijim.  

2.2 Shpenzimet e personelit të FSHU-së 

ZRRE aprovon kostot e shpenzimeve operative dhe të mirëmbajtjes të FSHU-së si pjesë e kostove të lejuara 

me pakicë. Metodologjia e aplikuar nga ZRRE gjatë shqyrtimit të kaluar të vlerave hyrëse dhe indeksimi 

gjatë çdo përshtatjeve të të hyrave në baza vjetore është si vijon: 

 Niveli fillestar i kostove të lejuara operative dhe të mirëmbajtjes për vitin e parë relevant 

(2021) të periudhës së kaluar rregullative është caktuar si mesatarja e realizuara e këtyre 

shpenzimeve për pesë vitet paraprake (2016-2020) 

 Gjatë çdo përshtatjeje të të hyrave, ZRRE ka indeksuar shpenzimet e lejuara operative dhe 

të mirëmbajtjes të vendosura në vitin e parë relevant me normën e inflacionit në Eurozonë 

(EA20) të publikuara nga Eurostat. 

Qasja e ZRRE-së është konsistente me praktikat e kaluara për operatorët e rrjeteve, me rregullën për 

vendosjen e të hyrave të lejuara për OSSH-në si dhe me rregullën përkatëse për OST/OT-në. Kjo qasje 

mund të jetë më e përshtatshme për kushte normale makroekonomike dhe me norma të ulëta të 

inflacionit. Megjithatë gjatë periudhës së kaluar rregullative (2021-2024), ZRRE ka vërejtur një ndryshim 

të ndjeshëm në mes të nivelit të lejuar dhe atij të realizuar të shpenzimeve operative dhe të mirëmbajtjes.  

Tabela 5 Kostot O&M të aprovuara dhe të realizuara për periudhën 2022 - 2024 

Në (‘000 €) 2022 2023 2024 Gjithsej 

Kostot e aprovuara 5,409 5,620 5,467 16,497 

Kostot e realizuara 5,752 6,091 6,713 18,556 

     

Ndryshimi në mes të kostove të aprovuara dhe të realizuara është posaçërisht i theksuar në shpenzimet 

e personelit, gjë që ka shtyrë ZRRE-në të shqyrtojë nëse norma e aplikuar e inflacionit (EA20) ka reflektuar 

në mënyrë adekuate ndryshimin e kostove të njësisë punëtore në Kosovë. Kjo analizë shtjellohet në këtë 

nën-kapitull të Raportit. 

2.2.1 Komentet e FSHU-së për shpenzimet e personelit 

FSHU ka ritheksuar se niveli i lejuar i shpenzimeve të lejuara të operimit dhe të mirëmbajtjes u ka 

vështirësuar mbajtjen e stafit profesional dhe rekrutimit të stafit të ri të nevojshëm për mbulimin e 

numrit në rritje të konsumatorëve.  

Tabela 6 Kostot e personelit të aprovuara dhe të realizuara për periudhën 2022 - 2024 

Në (‘000 €) 2022 2023 2024 Gjithsej 

Kostot e realizuara  1,962  2,387  2,768 7,117.0 

Kostot e aprovuara   1,876  2,032  1,982 5,891.7 

Argumenti i FSHU-së është se norma e inflacionit e aplikuar nga ZRRE për indeksimin e kostove të operimit 

dhe të mirëmbajtjes nuk paraqet ndryshimet në koston e personelit që mund të kenë ardhur si pasojë e 

zhvillimeve në nivel vendi, si liberalizimi i vizave, rritja e pagës minimale apo ndryshimi i ndjeshëm i pagave 

në mes të FSHU-së dhe akterëve të tjerë të sektorit të energjisë. Rrjedhimisht, kërkesa e FSHU-së është 

që kostot e lejuara me pakicë të përshtaten për të reflektuar nivelin më të lartë të kostove, të realizuar 

nga FSHU.   

Figura 4 Shpenzimet e lejuara, të realizuara dhe të kërkuara (2025-2027) të personelit të FSHU-së 

 

Niveli i shpenzimeve të lejuara prej ZRRE, shpenzimeve të realizuara dhe atyre të kërkuara për 3 vitet e 

ardhshme janë dhënë në Figurën 4, më lartë. Ndryshimi në mes të shpenzimeve të realizuara të 

personelit në vitin 2024 dhe atyre të lejuara nga ZRRE pas indeksimit me inflacion arrin vlerën €0.8 

milionë.  

2.2.2 Përgjigjet e ZRRE-së dhe përshtatja e shpenzimeve të lejuara të personelit 

Niveli i pagës mesatare në sektorë të ndryshëm të Kosovës dhe si rritja vjetore në nivel vendi janë dhënë 

në tabelën e mëposhtme.  

Tabela 7 Paga mesatare dhe ndryshimi vjetor sipas sektorëve3 

Paga mesatare (bruto) (€) 2018 2019 2020 2021 2022 2023 

Paga mesatare  453 477 466 484 521 570 

Sektori Publik  573 584 624 612 604 713 

Ndërmarrjet Publike  721 766 769 768 789 789 

Sektori Privat  376 411 380 419 473 515 

Ndryshimi vjetor   2018 2019 2020 2021 2022 2023 

Paga mesatare     4% 8% 9% 

Sektori Publik     -2% -1% 18% 

Ndërmarrjet Publike     0% 3% 0% 

Sektori Privat     10% 13% 9% 
 

                                                           
3 Burimi: Agjencia e Statistikave të Kosovës  

Nga tabela e mësipërme mund të konstatohet se ndryshimi në mes të shpenzimeve të lejuara dhe atyre 

të realizuara të personelit mund të ketë ndodhur si pasojë e ndryshimeve në mes të normës së inflacionit 

të aplikuar nga ZRRE dhe shkallës së rritjes së kostos së personelit në tregun e punës, sidomos në sektorin 

privat me të cilin shpenzimet e personelit të FSHU-së mund të jenë më të krahasueshme.  

Për të vlerësuar nivelin e shpenzimeve të personelit, ZRRE ka përshtatur nivelin e lejuar të shpenzimeve 

të personelit në vitin e parë rregullativ (2022) me përqindjen e rritjes së pagës mesatare në sektorin privat 

në vitin paraprak. Njësoj është vepruar edhe me shpenzimet e vitit 2023 dhe 2024 (inflacioni EA20) për të 

vlerësuar nivelin e shpenzimeve të personelit që do të ishin lejuar sikur ZRRE të kishte indeksuar kostot e 

personelit me ndryshimet vjetore në nivelin e pagës mesatare në sektorin privat. Rezultati është dhënë 

në Figurën më poshtë. 

Figura 5 Indeksimi i shpenzimeve të personelit me rritjen vjetore të pagës mesatare në sektorin privat 

 

Duke pasur parasysh ndryshimet e theksuara të normës së inflacionit në Eurozonë (EA) dhe rritjen 

pagave mesatare në sektorin privat, ZRRE propozon që shpenzimet e lejuara të personelit të përshtaten 

për të reflektuar nivelin e rritjes së pagave në sektorin privat në Kosovë.  

Shpenzimet e lejuara operative dhe të mirëmbajtjes do të përshtaten në vitin 2025 sikur vlera e lejuar në 

vitin 2024 të kishte qenë €2.5 milionë dhe jo €1.9 milionë sa është lejuar nga ZRRE. 

2.3 Shpenzimet e tjera operative të FSHU-së 

Aplikacioni i FSHU-së për shpenzimet operative dhe të mirëmbajtjes kishte përfshirë kërkesën për lejim 

vjetor prej €2 milionë për të reflektuar kostot shtesë të dorëzimit të faturave në zarfe për konsumatorët 

e rregulluar tarifor. ZRRE kishte theksuar në raportin konsultativ se shpenzimet që ndërlidhen me 

përmbushjen e obligimeve ligjore në parim duhet të mbulohen mirëpo kishte kërkuar nga FSHU të ofrojë 

informata shtesë lidhur me vlerësimin e ndikimit të këtij aktiviteti shtesë dhe të ofrojë arsyetim për 

vlerësimin prej €2 milionë. Në mungesë të kësaj informate në përgjigje të komenteve, ZRRE propozon që 

të kategori e shpenzimeve të përcaktohet me koston mesatare të një zarfi prej 5 cent shumëzuar me 

numrin e konsumatorëve të parashikuar të FSHU-së (749,334.000 ). Shpenzimet Operative dhe të 

Mirëmbajtjes së FSHU-së do të përshtaten për (449,600 euro) si pasojë e kësaj përshtatjeje.  

 

2.4 Shpenzimet e lejuara operative dhe të mirëmbajtjes për FSHU 

Ky nën-kapitull i raportit konsultativ paraqet shpenzimet e lejuara operative dhe të mirëmbajtjes ( 

përfshirë edhe kostot për dorëzimin e zarfeve) për FSHU-në për vitin 2025. Përmbledhja këtyre kostove 

është dhënë në tabelën e mëposhtme.  

Tabela 8 Shpenzimet operative dhe të mirëmbajtje të FSHU për vitin 2025 

Në (‘000 €) 2025 

Propozimi i FSHU-së 9,710 

Propozimi i ZRRE-së     6,747 

 

 

  


